
REGULAMENTU MEDIANOS

2 (Duos) giogadores 60" - 75" edade + 14

Medianos — The Board Game est unu giogu didatticu, chi accusentidi a
sos giogadores de si finghere una cuntierra allenendesi a ischire bistare
in sa cuntierra matessi, in chilca de una solussione de su problema chi si
potet atzettare pari-pari, per mesu de unu attoppu divesciu de comente
sutzedidi su pius cando s’intregat sa faina e sa detzisione de sa cuntierra
a una tertza persona (su zuighe).

Su giogu, duncas, che imbiat sos partecipantes peri unu caminu chi
che los giughet a detzidere sa cuntierra in manera etica e arrejonada,
favorinde sa chistionada tra sas partes, s'iscambiu de notiscias, a
riconnoschere cummossiones, interesses e bisondzos imberghidos, sos
proprios e de s’ateru giogadore, in pius de bestire sos pannos de s’ateru,
allenendesi a tramudare puntos de mira. Siscopu de su giogu est cussu
de che leare sos giogadores a unu negusciu chi potet dare preju a sos
veros interesses de sos giogadores matessi e sos puntos in cumone
connottos o isconnottos tra issos, per mesu peri-peri de su disamparu
de sas primas posturas, a derettu in chirca de solussiones criadoras e
appuntelladas, chi poten aggradare a tottu sos chi nde lean parte.

No pius “deo contra a tie”, ma “umpare contra a su problema”: duncas,
sas partes s’han a allenare in d"unu negusciu “de printzipios” e no “de
positziones” (giamada gai in sa nodida “Teoria di Harvard”) e custu pro
essere parte de sa solussione e no de su problema.

Pensadebei! Negusciamos sempre, in donzi logu e in donzi trasinu (in
su tribagliu, in iscola, in domo, faghinde sport) e cun negusciadores
divescios (custrintos, cullegas, amigos, cumpanzos de iscola o de giogu)
. Hamos imparadu s’arte de su negusciu gia dae criaduras, cando
che devimis cumbinchere a babbu e a mama a nos comporare cuddu
appentu gai meda disizadu. Hamos negusciadu cun sos amigos cando
devimis seberare su giassu de sa vacantzia, cun su cumpanzu nostru pro
seberare sa mobiglia, cun su-e de affacca pro nde ismutzare sa chisura,
cun su padronu nostru pro nos aumentare sa paga, cun su cumpanzu de
iscola pro s’interrogassione prevevida o pro sa faina in cumone ... e si
poden faghere senza contu tantos ateros esempios.

Su negusciu est parte culvenada de sa vida nostra: chie cheret leare parte
manna in sa detzisiones de a isse ‘e tottu, chenza dare su chi emmo a-i
cussas imperadas dae atere, si devede chimentare pro forza in s’arte de
su negusciu. Duncas, imparamos a negusciare in cuddu modu chi fettet
effettu, teninde bene a mente CHIMBE PRINZIPIOS DE FUNDAMENTU:

1.

Ischirriadeche s’omine dae su problema: s’afficcu de su negusciu
est cussu de lompere a unu cunsertu e no est cussu de “binchere
su nemigu”. Calesisiat cuffrontu giamat de nou una filera de prejos
e de cummossiones chi s’attappana in sa relata tra sas partes. Pro
unu cunsertu chi siat giustu e bistentosu de abberu, sa relata no
devet essere cumpromissa: onzi giogadore devet agattare un’essida
dignidosa, chenza nde “perdere sa cara”.

Ponide afficcu a sos interesses imbetze de sas posturas. cando sas
personas s’inserran in sas preguntas de su comintzu, su negusciu
diventat propiu una “gherra de posturas”. Onzi giogadore binchede
o perdede posturas (pensade, pro esempiu, a sunegusciu subra de su
preju). In custu modu s’illongana sos tempos e creschede su arriscu
de no lompere a unu compromissu. Cumprendere cal’est s'interesse
- 0 su bisondzu - chi bistat a fundamentu de su negusciu azuada sa
relata de fidutzia tra sas partes e favorit sos neguscios. Mai devimos
ismentigare chi sa parte revessa est unu cristianu, no calchicosa de
astruidu, brivu de sentidos e chi in banca che giughet su mappale
sou de su mundu.

Proade a criare seberos noos pro accreschere sos profettos de tottu
sos giogadores: faghere cherta de sos interesses e de sos bisondzos
de s’atera parte accreschet sa possibilidade de iscampiare ressessidas
divescias a sos problemas derisolvere, inue non est prezisu chi ambos
sos giogadores rinuntziene a calchicosa e isviluppene solussiones a
proe de ambosduos.

Chircade criterios oggettivos de istima: onzunu giogadore devet
essere a modu de discurrere sas mendeas suas appoggendesi subra
de criterios chi si poden medire; solamente un’istima oggettiva che
podet giughere a cunsertos bene arrejonados e chi potene durare,
cunservende sa relata tra sas partes.

Pensade a su “pianu B”: pro istimare una proposta est a fundamentu
cussu de chilcare sos seberos pius divescios e de istimare cale sunu
cuddos pius a mediu.




Custos chimbe puntos sunu massim’a tottu a proe de unu negusciu
chi de abberu ‘attede preju a tottu sos giogadores, a manera chi potan
agattare sa campania disizada.

In su giogu duncas nde hat a bessire a fora chi detzidere sa cuntierra in
custa manera hat a cumbennere de pius, a cunfrontu de attoppos de tipu
contrariadu (c.d. “win - lose”): si a su cunsertu si lompet per mesu de
azuos binchene tottu.

“Chiesisiat affrontat una lite appellendesi a s’autoridade non est
impittende s’intelligentzia sua ma sa retentiva sua”
Nenardu da Vinci

ISCOPU DE SU GIOGU

Chircare de resurtare a ponner in cuncordia ambos sos giogadores
a reguardu de sa cuntierra chi est su motivu po chi sunu giogande,
impitande sas iscutas diferentes de s’acordu, in ue si bi potan esaminare
sas propostas chi potan “essire a pizu, finas a cantu no s’agatet cussa chi
potat acuntentare dognunu de sos chi sun in cuntierra.

Benit dimandadu a sos giogadores de ponner conca a sas emotziones
insoro, dande a s’atera parte informatziones chi potan servire a
comprendere, de donz'unu, su modu sou de intendere sa chistione, ma
prus chi totu, de “ bestire sos pannos” de ‘sateru giogadore, po ‘nde
cumprendere netzessidades e bisondzos.




APRONTAMENTU

1)

2)

3)
4)

5)

Ponide costa costa sas 2 partes de sa Board Clessidra e las ponide de
ladu de su centru ‘e sa mesa, poninde in donzi cantighedhu de sa
clessidra su “signaledhu clessidra”..

Ponide sas cartas Medianos una in fatu e s’atera dae sa Fase 1 a sa
Fase 10, andande dae sa Board Clessidra - in sa setzione ispecifica
“Carte Medianos” - a su centru de sa mesa. Si b’at 2 giogadores e
niunu chi abaidat sa partida, ponide sa carta Medianos Tool Fase 8A.
Si b’at imbetzes un’atera persone chi cheret partetzipare comente
osservatore e mediadore e chi at a abarrare po totu sa partida, ponide
sa carta Medianos Tool Fase 8B.

Ponide 2 signaledhos Clessidra subra sas cartas Medianos Tool.

Assindzade a donz’unu de sos giogadores 8 cartas Emozione (una
po d’onzi creze de carta Emozione)

Aprontade sa clessidra chi sindzat su tempus a costa de sa Board
Clessidra, leade unu bloc notes e una matita po donz'unu.

Amustrada de aprontamentu




ISVILUPU DE SU GIOGU

Sa partida est partada in 10 iscutas
rapresentadas dae sas cartas Medianos.
(fig.1). Imperistanti donzi iscuta sos
giogadores depen ponner manu a
s’atzione indicada in sa carta Medianos,
partinde dae sa carta Fase 1 finas a
lompere a sa carta Fase 10.

Si podet cuncordare una proposta de
acordu in calesisiat mamentu, iscriindela
in su bloc notes, basti chi bi sien a su nessi
5 signaledhos clessidra in donzi parte de
sa Board Clessidra.

Su giogadore chi at retzidu sa proposta
at a detzidere si su chi I'an propostu lu
podet cuntentare, teninde in contu sos
bisondzos e sos interessos de ambos duos
giogadores, e duncas narrer si li andat
bene o nono.Si podet aconcare da ambas
duas partes finas a 2 variantes a sa prima
proposta fata. Si una de sas propostas
benit atzetada sa partida acabat, si nono
ambos duos giogadores torran a movere
5 signaledhos ponindelos donzunu in sa
carta Emozione chi pertocat e si sighit a
giogare sa partida.

A sa Fase 10 sos giogadores sun obligados
a nde ‘ogare una proposta de acordu,
calesisiat su numeru de signaledhos chi
bi sien in sa Board Clessidra.

Si podet aconcare dae ambas duas partes

Carte Medianos

Palas

Fronte

finas a 2 variantes a sa prima proposta ‘ogada. Si b’at una parte chi at
assistidu a sa partida totu su tempus, issu podet fagher proposta de
acordu po ambas duas partes, si issas no resurtan a cuncordare una
proposta resolutiva de acordu.Si no si resurtata a agatare una proposta
cuncordada e chi andet bene a ambos duos giogadores, s’at a cumintzare
un’ateru “round” dae printzipiu e torrare a s'incomintzu de sa Fase2.

Acabu de sa partida

Sa partida acabat a da chi sas partes cuncordan sa solutzione de sa
chistione, o si nono cando ambas duas partes atzetana sa proposta
resolutiva.

CARTAS MEDIANOS TOOL

Po donz'una de sas cartas Medianos Tool (fig.2) sos giogadores depen
aprontare sas atziones chi sighin:

1. Sinobisunaterasazione de aprontare
innantis, ‘ortade sa clessidra e iscriide
in “stampatello” in su bloc notes su
chi bos dimandat sa carta Medianos.
Tenides de impreare solu sulogu de 1
fozu de su bloc notes po donz'una de
sas cartas Medianos.

Scrivete il vostro punto di
e le vostre motivazio-
ni rispetto al motivo del
conflitto.

2. A Sacabu de su minutu,
iscambiadebos su fozu e, borta a
borta, leggide a boghe arta su chi at
iscritu s’ateru giogadore.

3. D’onzi giogadore detzidit si su chi at
leggidusiatbistadu utile o deimpreare Fig2
po comprendere su modu ‘e arrejonare de s’ateru giogadore o si
nono po imparare sas informatziones noas de impreare po aprontare
una resolutzione.

Si bos pensades chi su chi est bistadu iscritu est utile e bos cuntentat,
leade 1 signaledhu clessidra dae sa carta Medianos Tool e ponidelu
subra sa carta Emozione ‘ostr.

4. Dae sa Fase 2, mudade sa carta Emozione ponindela suta sa carta
Medianos chi sighit e ponide su fozu chi azis leggidu suta sa carta
Medianos urtima leada.




CARTAS MEDIANOS SENTIMENTO

Giogande sa Fase 2 e sa Fase 7, s"an a deper
amustrare sas emotziones impitande sas
cartas Emozione, chirrande intro sas cartas
cussa chi de prus amustrat su chi semus.

Cherinde, dae sa Fase 4 a s’acabu de d’onzi
fase, si podet mudare una carta Emozione
cun dun’atera chi prus amustrat, pensande
chi est mudadu su sentidu, chena deper
poner in mente a sas regulas de sa fase 2.

Sas ispiegatziones de sas atziones de
aprontare in sas iscutas de sas cartas Medianos
Sentimento (fig.3)sun iscritas bene in sa parte
“Le Fasi del Gioco”.

CARTAS EMOZIONE

Sas cartas Emozione (fig.4) amustran sas
8 emotziones prinzipales, chi influentzan
su cumportamentu e sas atziones de sas
persones in sa vida insoro.

Insacuntierra, duncas, tocatacumprendere
s’emotzione e su sentidu de s’atera persone
po lompere menzus a su chi pensat e su chi
intendet.

In d’onzi carta Emozione duncas, est

amustrada un’emotzione e su sentidu chi
pertocat cuss’emotzione.

coperta di fronte a voi.

Fig.3

Carte
Emozione

Fig.4



SIGNALEDHOS CLESSIDRA

Sos signaledhos clessidra  (fig.5) cheren
amustrare su tempus chi tue cheres colare
paris cun s’atera persone giogande a Medianos,
e fintzas sa cumprensione de su sentidu, de
sas emotziones e de sos disizos de s’ateru
giogadore, netzessarios a aprontare una Fig5
proposta resolutiva zusta po ambos duos

giogadores. A da chi sos signaledhos benin cuntzedidos a s’ater’ala de sa
mesa, cheret narrer chi si connoschet chi s’atzione aprontada est andada
bene e at agatadu solutzione a sa cuntierra (nos intendimos benennidos,
cumpresos, si tenen informatziones chi nos poden fagher lompere a
mudare su sentidu in bonas, o a su nessi diminuit su sentidu malu).

SAS ISCUTAS DE GIOGU

FASE 1. Carta Medianos Start - Giogamos!

Cun d’una paraula ebia contade s’argumentu de discussione po su chi
sezis giogande a Medianos, iscriidelu in su bloc notes, partade su fozu e
ponidelu in sa parte ‘e bassu ‘ostra de sa carta Medianos 1.

FASE 2. Carta Medianos Sentimento - Amustra sas emotziones tuas.
Leade su matulu de sas cartas Emozione, chirrade sa carta Emozione
chi prus s’agualat a su chi bos intendides in su mamentu e ponidebo-la
bortada e a oggios.

Borta a borta d’onzi giogadore tenet 5 proas po comprendere cal’est,
po aissu, s’emotzione chi prus est in coro de s’ateru giogadore. Teninde
contu de sas bortas chi an proadu, sos giogadores assindzan unu numeru
de signaledhos Clessidra in sa Board Clessidra in s’ala chi pertocat
s’ateru giogadore (o che los torran a leare dae sa Board), comente sighit :

1° tentada: ponide 3 signaledhos Clessidra

2° tentada: ponide 2 signaledhos Clessidra

3° tentada: ponide 1 signaledhos Clessidra

4° tentada: no ponzedas signaledhu pertunu

5° tentada: s’ateru giogadore leat unu signaledhu dae sa Board Clessidra
e lu ponet subra sa carta Emozione sua.

A pustis, borta a borta, nade poite I’azis chirrada, cussa carta Emozione,
e cal’est su sentidu “ostru.

FASE 3. Carta Medianos Tool - Descrie bene meda sa cuntierra
Iscriide in su bloc notes cal’est su motivu prinzipale de sa cuntierra chi
at bogadu a pizu sa situazione presente.

FASE 4. Carta Medianos Tool - Unu passu a d’ananti
Iscriide in su bloc notes contande bene meda de sa resone “ostra e de sos
motivos chi bos an giutu a s’opinione chi tenides de sa cuntierra.

FASE 5. Carta Medianos Tool - Limbazu de sa giraffa.

Torrade a iscriere su c’azis nadu a su puntu 4 nandelu in d’'una manera
prus de amistade chi ‘nde ‘oghet a pizu sentidos de amigu po s’atera
persone, e chi si cumprendat chi sezis impitande paraulas chi ‘enin dae
su coro teninde contu de s’opinione e sa modu de pensare de s’ateru. No
podides impitare paraulas chi “bochin” sa comunicazione: DOVERE,
DEPO, DEPES, DOVEROSU e gai sighinde.

FASE 6. Carta Medianos Tool - Una manera noa de arresonare.
Pesadebo-nde e iscambiadebos de sezidorzu, serrade sos ogios,
isboidade sa mente, pasade e faghide po 1 minutu comente chi siedas
s’ateru giogadore. A pustis pesadebo-nde torra e torradebo-nde a su
chirru e isotero. Pensade a su chi azis intesu a intro e iscriide su chi azis
pensadu a s’ateru giogadore.

FASE 7. Carta Medianos Sentimento - Torra a chistionare de sos sentidos
tuos Leade sa carta Emozione chi b’at in giogu e su matulu de sas cartas
Emozione, torrade a chirrare sa carta Emozione chi prus pensade chi bos
currispondat in cuss’iscuta e ponidela furriada a bassu oggios a isatere.
Si su sentidu no est mudadu podides torrare a ponner sa matessi carta
comente fuit posta innantis. Borta a borta, d’onzi giogadore tenet 5 tentadas
po narrer, sigundu a issu, s'emotzione chi prus intendet s’ateru giogadore.
Cunforme a su numeru de sas tentadas proadas sos giogadores assindzan
unu tantu de signaledhos Clessidra subra sa Board Clessidra in su chirru de
s’ateru giogadore (o los torran a leare dae sa Board) comente sighit:

1° Tentada: ponide totu sos signaledhos Clessidra;
2° Tentada: ponide totu sos signaledhos Clessidra cun d"unu de mancu;
3° Tentada: ponide totu sos signaledhos Clessidra cun duos de mancu;

4° Tentada: ponide totu sos signaledhos Clessidra cun tres de mancu;
5° Tentada: s’ateru giogadore leat unu signaledhu dae sa Board Cessidra
e lu ponet subra sa carta Emozione sua.

A da chi unu giogadore chi tenet de mancu de 3 signaledhos no resurtat
ande ‘ogare a pizu s’emotzione zusta de s’ateru giogadore, custu e totu
leat deretu 1 signaledhu Clessidra dae sa Board Clessidra e lu ponet
subra sa carta Emozione sua.

FASE 8A. Carta Medianos Tool - Su ‘e trese “neutro invisibile”.

Leade una cadrea e chistionade acordande-bos po chie potat esser su
terzu chi no fetat sa parte a niunu e chi podides ponner a mesu in sa
cuntierra. A pustis, borta a borta, d’onzi giogadore si sezit in sa cadrea
serrande sos ogios e chircande de intrare in sas ideas de sa persone chi
azis chirradu.

A da chi s’acabat custa faina d’onzi giogadore iscriet in su bloc notes sas
cosas bonas chi nde sub bessidas a pizu finas a-i como.

Ponide ambos duos sos signaledhos Clessidra subra sa board Clessidra
in su chirru chi pertocat a d’onzunu.

FASE 8B. Carta Medianos Tool - Su ‘e trese “neutro mediatore”

Si b’at presente una persone “neutra” chi at abaidadu sa partida, custa
e totu si leat unu minutu po cumprender bene bene ite nd’est bessidu
a pizu in su andare de sa partida e declarat a sos giogadores cale sien,
sigund’a issu, sas cosa bonas chi at osservadu in ambas duas sas partes.
A pustis ponide ambos duos sos signaledhos Clessidra in sa Board
Clessidra in su chirru chi pertocat a d’onzunu.

FASE 9. Carta Medianos Tool - Bisondzos e interessos chi no si poden
bier. Leade-bos unu minutu po pensare e iscriide in su bloc notes cale
sun son bisondzos beros de isatere e ite bos tia servire de fagher ischire
a s’ateru giogadore po cuncordare una “proposta risolutiva” bona po
ambos duos.

FASE 10. Carta Medianos Proposta - Proposta risolutiva
Apo légidu su c’as iscritu, apo intesu sos bisondzos tuos, apo cumpresu
comente la “ies tue e como est su momentu de ti narrer sa proposta mea.

Iscrilde una “proposta risolutiva” chi tenzat in contu fintzas sos
bisondzos e sos interessos chi non s"iene de s’ateru giogadore in sa Fase 9.

MEDIANES

— THE BOARD GAME ——

Medianos - The Board Game est unu giogu
didatticu chi permitit a sos giogadores de
isorbere o prusaprestu finghere sa isorbidura
de una cuntierra cun d’unu acosiare conciliativu
a sa briga, comente ateru seberu chi no
sa cuntierra ‘e zustissia.

" “Chiesisiat siet in briga e si ponzat a chircare
s’autoridade no est impreande s’intelligenzia
- sua ma sa memoria sua”
a Leonardo da Vinci

